
Аннотация: Ушбу мақолада  типик бўз тупроқлар шароитида кузги 

буғдойнинг Гром навида  макро ва микроэлементли ўғитлардан тайёрланган 

суспензияларни қўллаш меъёрлари ва муддатларини кузги буғдойнинг  ҳақиқий 

кўчат қалинликларига таъсири аниқланган.  

Калит сўзлар : кузги буғдой, суспензия, макро ва микроэлементли ўғитлар, 

кузги буғдойнинг  ҳақиқий кўчат қалинликлари. 

 

   Республикамиз қишлоқ хўжалигида  ишлаб чиқаришининг асосий 

йўналишларидан бири бошоқли дон етиштириш ҳисобланади. Ҳозирги пайтда 

Республикамизда бошоқли доннинг асосий қисми ғўза қатор ораларига 

экилмоқда Кузги буғдой экиш олдидан экиладиган майдонни сифатли 

тайёрлаш зарур. Бунинг учун бегона ўт қолдиқларидан тўлиқ тозалаш, 

майдонга нам бериш, тобига келган майдонни камида 30-35-см чуқурликда 

ҳайдаш, текислагичлар билан сифатли қилиб текислаш, кесакли майдонларда 

кесакларни майдалаш, дала атроф ва четларни яхшилаб юмшатиш лозим. 

Майдон кесакли қилиб тайёрланса уруғлар бир текис жойлашмайди, ернинг 

юзасида қолганлари ҳамда кўмилмаган уруғлар нобуд бўлади. Натижада кўчат 

сийраклашиши юзага келади ва ҳосилдорликнинг пасайишига сабаб бўлади. 

Ноябр ойининг бошларида туплаган буғдой 65-70 центнер ҳосил беради. 

 Буғдойдан юқори ҳосил олиш учун тупроқ иқлимга мос, серҳосил 

навларни экиш керак. 

Бизнинг дала  тажрибамиз 2021-2022 йил шароитида ПСУЕАИТИ тажриба 

участкасида кузги буғдой экилган далаларда олиб борилди. Тажрибада кузги 

буғдойнинг “Гром” нави экилди. Тажриба вариантлари 3 –ярус, 3 қайтариқда 

олиб борилиб,  делянкалар майдони 4,8 х 30 = 144 м2 ни, ҳисоблиси –48 м2 ни 

ташкил этди. Тажрибада маъдан ўғитлар  билан биргаликда макро ва 

микроэлементли ўғитлардан тайёрланган суспензияларни турлари 

қўлланилди: Ўғитларнинг меъёрлари тажриба тизими асосида (муддат ва турли  

меъёрларда) қўлланилди 

  Айтиш жоизки, изланиш йилида (2022 й.)кузги буғдойни туплаш, 

найчалаш ва бошоқлаш  даврларида қўлланилган суспензия меъёрлари бўйича  

назорат вариантида 3 та қайтариқ бўйича  ҳақиқий кўчат қалинлиги  3550 минг 

туп/га оралиғида бўлди. 

 Кузги буғдойга макро ва микроэлементли ўғитлардан тайёрланган 

суспензияларни қўллаш самарадорлиги  ўрганилаётган вариантларнинг кўчат 

қалинлиги  куйдагича бўлди; Карбамидни (3-вар)4,0; 6,0; 8,0 кг/га  қўлланилган 

вариантида кўчат қалинлиги 3610;3710;3650 минг туп/га,IFO UAN 32 ни (6-вар) 

2,0; 3,0; 4,0 л/га қўллаганимизда  3640; 3720; 3710 минг туп/га,IFOCOMBI Fe ни(9-

вар) 2,5; 3,5; 4,5л/га қўллаганимизда 3690;3600;3580 минг туп/га, IFOMACROMIX 

ни (12-вар) 2,0; 3,0; 4,0 л/га қўллаганимизда 3590; 3700; 3600 

мингтуп/га,AMINOCALни(15-вар)3,0;4,0;5,0л/га қўллаганимизда 3650; 3680; 3600 

минг туп/га ни  ташкил қилди. Демак, изланиш йилида кўчат қалинликлари 

бироз фарқланса ҳам лекин вариантлар орасидаги ўртача фарқи 5-10 минг/га ни 

ташкил қилдики, бу услубий жиҳатдан белгиланган фарқланишга киради ва 

тажрибани тўғри олиб борилганлигидан далолат беради.Таъкидлаш жоизки, 

биз қўллаган макро ва микроэлементли ўғитлардан тайёрланган 

суспензияларни кузги буғдойнинг қишлаш даражасига ёки ҳақиқий кўчат 

қалинликларига таъсири кузатилмади. 

